
Gorchmynion Gwarcheidiaeth Arbennig (Cymru)

Rhagymadrodd

Dyma drosolwg cryno o’r Gorchymyn Gwarcheidiaeth Arbennig (SGO) ar gyfer
gofalwyr maeth sy’n meddwl am ddod yn Warcheidwad Arbennig a'’i reoliadau yng
Nghymru.

Nodwch, os gwelwch yn dda — mae’r gyfraith, rheoliadau a chanllawiau yng Nghymru
yn wahanol i'r gyfraith sy’n gymwys yng nghenhedloedd eraill y Deyrnas Unedig.

Cynnwys

Beth yw Gorchymyn Gwarcheidiaeth Arbennig?
Beth yw cyfrifoldeb rhieni?

Gwarcheidiaeth Arbennig a Pharhauster
Cwestiynau Cyffredin

Ymageisio i fod yn warcheidwad arbennig
Cymorth i Warcheidwaid Arbennig

Cyllidau

Ystyriaethau ynglyn & Budd-daliadau
Ystyriaethau ynglyn & Threth

Sut y gall Y Rhwydwaith Maethu helpu

Adnoddau Ychwanegol
Mae yna adran adnoddau ar ddiwedd y daflen wybodaeth hon i gael gwybodaeth a

chanllawiau ychwanegol, yn cynnwys dolen i Cod Ymarfer GGA Llywodraeth Cymru
2018, y dylid ei ddarllen ochr yn ochr &'r daflen wybodaeth hon.

Beth yw Gorchymyn Gwarcheidiaeth Arbennig?

Mae Gorchymyn Gwarcheidiaeth Arbennig yn orchymyn llys sy’n penodi person neu
bersonau i fod yn warcheidwad arbennig plentyn tan y cyrhaeddant oedolaeth yn 18
oed.

Mae Gorchymyn Gwarcheidiaeth Arbennig yn cynnal dolen gyfreithiol sylfaenol y
plentyn &'i rieni biolegol ond mae’n cyfyngu ar eu cyfrifoldeb rhieni. Yn ychwanegol,
efallai y bydd ar berthnasau sy’n ofalwyr maeth sy’n berthnasau eisiau cynnig mwy o
sefydlogrwydd i'r plentyn.

Mae’r Gorchymyn yn rhoi cyfrifoldeb rhieni i’'r gwarcheidwad arbennig ar gyfer bron
iawn pob penderfyniad sy’n effeithio ar y plentyn ac sy’'n cyfyngu ar hawliau rhieni
biolegol i ymyrryd &, neu i herio'r Gorchymyn, heb ganiatad y llys. Mae
gwarcheidiaeth arbennig yn darparu statws cyfreithiol, gan gynnig parhauster heb y
gwahanu cyfreithiol absoliwt oddi wrth deulu biolegol y plentyn sy’n gysylltiedig a
mabwysiadu. Mae’r Gorchymyn Gwarcheidiaeth Arbennig fel arfer yn para hyd nes
y bydd y person ifanc yn cael ei ben-blwydd yn 18 oed, sy’n cadarnhau parhauster,
gan roi profiad parhaol o fywyd teuluol i’r plentyn neu’r person ifanc.

Beth yw cyfrifoldeb rhieni?

Os oes cyfrifoldeb rhieni arnoch, eich rolau pwysicaf chi yw darparu cartref, a diogelu
a chynnal y plentyn. Mae hyn hefyd yn cynnwys gosod terfynau, addysg, iechyd a
chynnal yn ariannol. Darllenwch fwy yma.

Buddion cadarnhaol dichonol Gorchymyn Gwarcheidiaeth Arbennig

e Mae ar blentyn sy’n cael ei faethu ac na all ddychwelyd at ofal ei rieni, ond
bod mabwysiadu’n amhriodol iddo, angen teimlo’n ddiogel. Mae ystyried
Gorchymyn Gwarcheidiaeth Arbennig yn rhoi’r opsiwn o gynnig mwy o
sefydlogrwydd a diogelwch iddynt.

e Mae’n darparu statws cyfreithiol gwahanol i fod ‘yn derbyn gofal’, gan nad
ydynt mwyach yng ngofal yr awdurdod lleol.

e Bydd gan y gwarcheidwad arbennig gyfrifoldeb rhieni, sy’n golygu, gydag ond
ychydig o eithriadau, y gallant wneud pob penderfyniad ynglyn &’r plentyn.

e | lawer o blant, fe gaiff y stigma o fod ‘mewn gofal’ ei ddileu.

e Bydd yna un cyfarfod adolygiad blynyddol &’r gwasanaethau cymdeithasol i
ddiwygio a diweddaru’r cynllun cymorth a’r cymorth ariannol.

e Mae’n darparu sail gyfreithiol i'r parhauster rhwng y plentyn a’r gwarcheidwaid
arbennig.

Goblygiadau negyddol dichonol Gorchymyn Gwarcheidiaeth Arbennig

e Mae’r gwarcheidwad arbennig yn ysgwyddo cyfrifoldeb llawn dros y plentyn.

e Efallai y bydd ar y gwarcheidwad arbennig angen ymateb i ragor o achosion
llys; er enghraifft, os oedd yna her gan riant.

e Byddai’'n rhaid i'r gwarcheidwad arbennig dalu costau cynrychiolaeth
gyfreithiol ychwanegol, oni bai bod Cymorth Cyfreithiol ar gael neu fod y
gwasanaethau cymdeithasol yn barod i gynorthwyo yn ariannol.

e Bydd gwasanaeth cymorth gwarcheidiaeth arbennig ar gael am gyfnod o dair
blynedd ar &l i'r gorchymyn gwarcheidiaeth arbennig gael ei wneud.

e Efallai y bydd yn rhaid i'r Gorchymyn Gwarcheidiaeth Arbennig ymdrin yn
uniongyrchol ag aelodau teuluol parthed trefniadau cysylltu.

e Ar 0l diwedd y cyfnod tair blynedd, mae’n rhaid i'r awdurdod lleol gysylitu &’r
plentyn a'r gwarcheidwad arbennig i drafod ei anghenion am wasanaethau

cymorth, sut y caiff y rhain eu diwallu yn y dyfodol, ac fe all benderfynu cynnal
ailasesiad o anghenion y plentyn neu’r gwarcheidwad arbennig am
wasanaethau cymorth.

e Ni fyddai plentyn o dan Orchymyn Gwarcheidiaeth Arbennig yn gallu dechrau
ar gynllun Pan Fydda i'n Barod , ar 6l 18 oed.

e Gweler y cymorth ariannol, isod.

Gwarcheidiaeth Arbennig a Pharhauster

Nod parhauster yw rhoi profiad parhaol o deulu i blentyn neu berson ifanc a rydd y
cyfle iddynt ymlynu wrth oedolion a phrofi bywyd teuluol llawn cariad. Elfennau
allweddol parhauster yw diogelwch, llesiant ac aelodaeth o deulu drwy hanes a
hunaniaeth a rannir, sy’n goroesi hyd at oedolaeth. | gael mwy o wybodaeth,
cliciwch yma.

Mae Cod Ymarfer 6, Plant sy’n Derbyn Gofal, Llywodraeth Cymru yn cadarnhau tair
agwedd allweddol i barhauster:

e Parhauster emosiynol (ymlyniad).

e Parhauster corfforol (sefydlogrwydd).

e Parhauster cyfreithiol (mae gan y gofalwr gyfrifoldeb rhieni).

Mae Cod Ymarfer 6 yn cadarnhau’r angen i gadarnhau cynllun parhauster, a
gynhwysir &’r cynllun gofal a chymorth, gan ddarparu’r fframwaith sylfaenol ynglyn a
sut i hybu ymdeimlad plentyn o ddiogelwch, parhad, ymrwymiad a hunaniaeth.

Tra gall gofal maeth hirdymor alluogi’r rhinweddau cynhenid o berthyn a pharhauster
emosiynol, yn ogystal & sefydlogrwydd corfforol, ni all gyflawni’r drydedd agwedd
oherwydd nad oes cyfrifoldeb rhieni ar ofalwyr maeth. Mae gwarcheidiaeth arbennig
yn cynnig fframwaith cyfreithiol a all gyfuno ac o bosibl ddiogelu pob un o dair
agwedd allweddol parhauster.

Daw llawer o ofalwyr maeth i glywed am Orchymyn Gwarcheidiaeth Arbennig (SGO)
am y tro cyntaf mewn adolygiad Plant sy’n Derbyn Gofal neu gan weithiwr
cymdeithasol y plentyn, wrth ystyried opsiynau ar gyfer sicrhau parhauster ar gyfer y
plentyn. Mae’r Gorchymyn Gwarcheidiaeth Arbennig yn opsiwn parhauster
gwerthfawr wrth werthuso buddiannau hirdymor y plentyn.

Bydd ar ofalwyr maeth angen ystyried yn ofalus iawn, yn cynnwys ymofyn cyngor
annibynnol, goblygiadau cyfreithiol, rhianta a goblygiadau ariannol ymgeisio am
Orchymyn Gwarcheidiaeth Arbennig a ph’un a ydynt yn dymuno parhau fel gofalwyr
maeth gyda lleoliadau eraill.

Pa opsiynau eraill sydd yna ar gyfer cyflawni parhauster?

Cred Y Rhwydwaith Maethu yn gryf ym mhwysigrwydd gofal maeth fel opsiwn wrth
gynllunio parhauster ar gyfer plant mewn gofal. Ni ddylai fod yna hierarchaeth o fath
o leoliad. Dylai gofal maeth hirdymor gael ystyriaeth gyfartal ochr yn ochr ag
opsiynau eraill, megis gofal gan berthynas (personau cysylltiedig), Gorchmynion
Trefniant Plant, Gorchymyn Gwarcheidiaeth Arbennig neu fabwysiadu. Bydd yr hyn

sydd orau ar gyfer pob un plentyn neu berson ifanc yn dibynnu ar lawer o ffactorau
unigol, yn cynnwys llais y plentyn.

Cwestiynau Cyffredin

A all gofalwr maeth ymgeisio am Orchymyn Gwarcheidiaeth Arbennig?
Gall. Gall gofalwr maeth y mae’r plentyn/person ifanc wedi byw gydag ef am
flwyddyn yn syth cyn y cais ymgeisio am Orchymyn Gwarcheidiaeth Arbennig.

Hefyd, os, o fewn achosion gofal, gellir gwneud Gorchymyn Gwarcheidiaeth
Arbennig i ofalwr maeth — ond mae hyn fel arfer yn gysylltiedig & gofalwyr maeth sy’n
deulu a chyfeillion.

Gellir gwneud cais am Orchymyn Gwarcheidiaeth Arbennig gan unigolyn, neu ary
cyd gan ddau berson. Nid oes arnynt angen bod yn briod ond mae’n rhaid iddynt fod
yn 18 oed neu’'n hyn.

Beth yw’r oblygiadau os ydych yn cael Gorchymyn Gwarcheidiaeth Arbennig
ar gyfer plentyn rydych yn ei faethu ar hyn o bryd?

Os dyfarnir Gorchymyn Gwarcheidiaeth Arbennig, fe fydd sail gyfreithiol perthynas y
plentyn gyda chi yn newid.

Rhoddir cyfrifoldeb rhieni ichi fel gwarcheidwad arbennig, ac ni fydd y plentyn
mwyach ‘yn derbyn gofal’ gan yr awdurdod lleol. Arnoch chiy bydd cyfrifoldeb
pendant am bob penderfyniad beunyddiol ynglyn & gofalu am y plentyn, hyd nes y
cyrhaeddant 18 oed.

Ni fyddwch mwyach yn derbyn lwfansau maethu. Bydd Gorchymyn Gwarcheidiaeth
Arbennig yn disodli’r Cynllun Gofal a Chymorth a Iwfansau maethu, gyda chynllun
gwasanaethau cymorth a chymorth ariannol i warcheidiaeth arbennig a adolygir yn
flynyddol.

Mae hwn yn gyfrifoldeb sylweddol ac yn gyfrifoldeb nas cymerir yn ysgafn gan neb
sy’'n gysylltiedig. Mae’n wirioneddol bwysig bod unrhyw ddarpar warcheidwad
arbennig yn ymofyn cyngor cyfreithiol i sicrhau mai hwn yw’r penderfyniad cywir a
bod yr awdurdod lleol wedi gwneud yr asesiad Gorchymyn Gwarcheidiaeth Arbennig
ac wedi rhoi gwybod, fel mae’r Cod Ymarfer yn mynnu.

A fydd y plentyn/person ifanc yn fy ngofal yn dal i fod a’r hawl i wasanaethau
ymadael a gofal?

Os yw'r plentyn yn bodloni meini prawf Categori 5 (gweler Cod Ymarfer 6, tudalen
77) o bobl ifanc sy’n ymadael & gofal, fe fyddant yn gallu galw ar rwymedigaethau
statudol ymadael & gofal yr awdurdod lleol. Fodd bynnag, ni fyddant yn bodloni’r
cymhwysedd ar gyfer y cynllun Pan Fydda i'n Barod .

Ymgeisio i fod yn warcheidwad arbennig

Beth mae’r broses ymgeisio i fod yn warcheidwad arbennig yn ei olygu?

Os oes gennych ddiddordeb mewn archwilio’r posibilrwydd o Orchymyn
Gwarcheidiaeth Arbennig, yna fe ddylech ddechrau drwy gael sgwrs &’r plentyn, os
yw eu hoed a'u dealltwriaeth yn caniatau. Wedyn, fe ddylech ddechrau ar
drafodaethau & gweithiwr cymdeithasol y plentyn a hysbysu’ch gweithiwr
cymdeithasol sy’n goruchwylio o ran maethu.

Mae Cod Ymarfer y GGA yn datgan:
2.7...’mae’n rhaid i’r awdurdod lleol sicrhau bod y rhieni maeth yn derbyn
gwybodaeth a chyngor priodol i’'w helpu i wneud penderfyniad.’

Ni ddylid eich rhoi dan bwysau i gytuno i gais am GGA ac ni ddylai fod arnoch ofn'y
byddai lleoliad yn cael ei ddiweddu, os nad ydych yn cyd-fynd.

A oes gennyf hawl i gyngor cyfreithiol am ddim wrth wneud fy mhenderfyniad?

e Gall aelodau’r Rhwydwaith Maethu gael defnyddio, fel rhan o’u pecyn
aelodaeth, y llinell gynghori gyfreithiol gyfrinachol ac am ddim 24/7 01384 88
57 34 neu fe allant ofyn i'r awdurdod lleol dalu am ymgynghoriadau cyfreithiol
annibynnol cychwynnol.

e Os ydynt yn penderfynu mynd rhagddynt &’r cais, fe fydd ar ofalwyr maeth
hefyd angen derbyn o flaen llaw gadarnhad ysgrifenedig y bydd yr awdurdod
lleol yn ad-dalu cwmni cyfreithiol yn llawn am y costau o gynrychioli'r gofalwyr
maeth yn eu cais GGA i’r llys.

Ystyriaethau ychwanegol

Mae arnoch angen bod yn hyderus bod gennych yr holl wybodaeth berthnasol ac
eich bod yn teimlo’n alluog i dderbyn cyfrifoldebau cyfreithiol, rhianta ac ariannol o
fod yn warcheidwad arbennig, cyn ichi benderfynu ymgeisio.

Gall y cynghorion ychwanegol hyn fod o gymorth:

e Mae’n rhaid i unrhyw berson sy’n dymuno ymgeisio am GGA roi tri mis o
rybudd ysgrifenedig i’r awdurdod lleol o’'u bwriad i ymgeisio.

e Dylid gwneud penderfyniad i fynd rhagoch & chais ar 6l ystyried yn ofalus yr
holl opsiynau parhauster yn yr Adolygiad Plant sy’'n Derbyn Gofal a'i
gadarnhau yn y cynllun gofal a chymorth.

e Mae Cod Ymarfer GGA Llywodraeth Cymru yn amlinellu proses a
chyfrifoldebau’r awdurdod lleol yn eu hargymhelliad GGA i’r llys, ar gyfer
pecyn cymorth a hefyd y cymorth ariannol, fel ei gilydd, a adolygir yn flynyddol
ac sy’n destun prawf modd.

e Wrth ddarparu canlyniad yr asesiad GGA i'r person, mae’n rhaid i'r awdurdod
lleol gyfeirio’r person at ffynonellau cynghori ac eiriolaeth annibynnol.

e Er mwyn sicrhau bod yr argymhelliad yn foddhaol ynglyn &'’r trefniadau y dylid
eu rhoi ar waith ar gyfer cysylltiad rhwng y plentyn a pherthnasau’r plentyn
neu unrhyw berson arall yr ystyria’r awdurdod lleol sy’n berthnasol.

e Os dyfarnir GGA i'r gofalwr maeth ar gyfer plentyn (plant), fe all y person, wrth
gwrs, ystyried parhau i fod yn ofalwr maeth cymeradwy a lleoliadau.

e Dylai gofalwyr maeth sy’n ystyried yr opsiwn hwn ymofyn cyngor cyfreithiol
annibynnol ynglyn &’r newid cyfreithiol ac ariannol sylweddol hwn i’r plentyn
ac i'r gofalwyr maeth, fel ei gilydd.

Cymorth i Warcheidwaid Arbennig

Pa gymorth a gawn fel gwarcheidwad arbennig?
Mae pennod tri 0 God Ymarfer GGA Llywodraeth Cymru yn amlinellu’r ‘Darpariaeth
Gwasanaethau Cymorth’.

Unwaith y bydd person wedi derbyn asesiad 0’i anghenion am wasanaethau cymorth
i warcheidiaeth arbennig (gweler isod), ac mae’r awdurdod lleol wedi hysbysu’r
person hwnnw am eu penderfyniad, mae’n rhaid i'r awdurdod lleol baratoi cynllun ar
gyfer darparu gwasanaethau cymorth i warcheidiaeth arbennig (yn cynnwys cymorth
ariannol) am dair blynedd, i’'w adolygu’'n flynyddol. Mae yna brawf modd ar yr
asesiad ariannol.

Pa ffactorau sydd angen eu hystyried fel rhan o becyn gwasanaeth cymorth
Gorchymyn Gwarcheidiaeth Arbennig ar gyfer plentyn/person ifanc?
e Asesiad o angen cyfredol y plentyn/person ifanc, a’i angen yn y dyfodol.
o Unrhyw wasanaethau therapiwtig sydd i'w darparu i gynorthwyo’r lleoliad — ar
hyn o bryd neu yn y dyfodol.
o Eglurder ynglyn & hawliau ymadael & gofal - yn cynnwys atodiad addysg
uwch.
e Pecyn cymorth arfaethedig i ofalwr maeth - ystyried p’un a fyddant yn parhau i
faethu plant/pobl ifanc eraill ai peidio.
o Cyfleoedd dysgu a datblygu ar gyfer y gofalwr maeth a chefnogaeth gan
gymheiriaid.
e Lwfansau ariannol.
e Cysylltiad &'r teulu biolegol ac unrhyw anghenion cymorth yn hyn o beth.

Cyllidau

Beth am gymorth ariannol i warcheidwaid arbennig sy’n gyn-ofalwyr maeth?
Amlinellir yr asesiad ar gyfer cymorth ariannol sy’n ofynnol i'r awdurdod lleol ym
Mhennod 5 y Cod Ymarfer, yn cynnwys yn benodol ar gyfer gofalwyr maeth.

5.18... ‘Gall gofalwyr maeth sy’n ymgeisio i ddod yn warcheidwaid arbennig dros
blentyn y maent wedi’i faethu o bosibl fod ar eu colled yn ariannol, yn enwedig 0s
ydynt wedi bod yn derbyn elfen o ffi fel rhan o’u Iwfans maethu. Gall hyn fod yn
rhwystr rhag ymgeisio am orchymyn gwarcheidiaeth arbennig, ac mae’r rheoliadau’n
caniatau i awdurdodau lleol gymryd hyn i ystyriaeth wrth bennu lefel y cymorth
ariannol i ofalwyr maeth a ddaw yn warcheidwaid arbennig’.

5.20... ‘Mae Rheoliad 7(4) yn caniatau i awdurdodau lleol ddarparu cymorth ariannol
sydd uwchben y lefel arferol, lle’r oedd y gwarcheidwad arbennig yn ofalwr maeth i’r
plentyn’.



Mae’r Cod Ymarfer hefyd yn cadarnhau bod rheoliadau:

‘wedi’u bwriadu i roi mwy o hyblygrwydd i awdurdodau lleol ymateb i anghenion
unigol plentyn a’i amgylchiadau ef neu hi, a sicrhau bod gwarcheidwaid arbennig yn
derbyn cymorth ariannol priodol (yn cynnwys Iwfansau a chymorth i hawlio unrhyw
fudd-daliadau lles y mae ganddynt yr hawl iddynt) i gynorthwyo magwraeth a
datblygiad y plentyn’.

Gweler Cod Ymarfer am:
e Mae paragraff 5.3 tudalen 23 yn nodi amgylchiadau cymorth ariannol.
e Mae paragraff 5.8 tudalen 24 yn cadarnhau sut y pennir cymorth ariannol.

Pa gymorth ariannol Gorchymyn Gwarcheidiaeth Arbennig a delir?

Mae yna brawf modd ar gymorth ariannol GGA, yn ddarostyngedig i adolygiad
blynyddol. Fel Iwfansau maethu, ni chant eu hystyried fel incwm teuluol ar gyfer
cyfrifo budd-daliadau & phrawf modd arnynt.

Ystyriaethau o ran Budd-daliadau

Wrth ystyried unrhyw oblygiadau o ran budd-daliadau, fe allech ystyried rhoi unrhyw
gwestiynau i Turn 2 Us neu Cyngor ar Bopeth.

Ystyriaethau o ran Treth

Er y bydd dyfarnu GGA yn newid y sefyllfa gyfreithiol gyda’r plentyn, ni fydd statws
treth y gwarcheidwad arbennig yn newid, yn cynnwys statws hunangyflogedig.

‘Os oes gennych orchymyn gwarcheidiaeth arbennig neu orchymyn trefniant plant
(gorchymyn preswylio gynt), ac nad y chi yw rhiant neu lys-riant y plentyn, fe gewch
eich trin mewn ffordd gyffelyb i’r rheiny sydd wedi mabwysiadu plentyn ac sydd wedi
derbyn Iwfans mabwysiadu. Mae’r taliadau hyn wedi’u heithrio o dreth o dan yr
eithriad ‘gwarcheidwaid cymwys’.

Mae'r eithriad treth yn berthnasol i daliadau rydych yn eu derbyn gan rieni’r plentyn
neu daliadau gan neu ar ran yr awdurdod lleol/lymddiriedolaeth a wneir mewn
perthynas & gorchymyn gwarcheidiaeth arbennig neu orchymyn trefniant
plant/gorchymyn preswylio. Ni chaiff y taliadau hyn eu trin fel incwm o
hunangyflogaeth, ac nid oes arnoch angen eu datgan ar ffurflen dreth hunanasesu.
Bydd unrhyw daliadau a gewch gan yr awdurdod lleol/ymddiriedolaeth oherwydd bod
gennych orchymyn trefniant plant/gorchymyn preswylio neu orchymyn
gwarcheidiaeth arbennig hefyd yn cael eu hanwybyddu.’

Mae Gwarcheidwaid Arbennig yn gallu ymgeisio am Fudd-dal Plant a Chredyd Treth
Plant, os yw’'n gymwys. Gweler tudalen 29 llyfryn Y Rhwydwaith Maethu, ‘Treth
Incwm ac Yswiriant Gwladol’.

Adnoddau Ychwanegol

Cod Ymarfer GGA Llywodraeth Cymru_ - cyfarwyddiadau ym mis Mai 2019 i
awdurdodau lleol ynglyn & sut y mae’n rhaid iddynt gyflawni’u cyfrifoldebau
GGA.

Cod Ymarfer 6 Liywodraeth Cymru — Plant sy’n Derbyn Gofal

AFA Cymru

Canllaw ar gyfer cynnig cymorth gwarcheidiaeth arbennig yng Nghymru. Mae
Llywodraeth Cymru wedi comisiynu’r canllaw hwn er mwyn datblygu
ymhellach y gwaith sydd eisoes wedi'i wneud ym maes gwarcheidiaeth
arbennig.

Mae'r Grnwp Hawliau Teulu yn elusen sy’n gweithio & rhieni yng Nghymru a
Lloegr, y mae’u plant mewn angen, mewn perygl neu mewn gofal. Cynigiwn
gynghorion i rieni, teidiau a neiniau a pherthnasau eraill a chyfeillion am eu
hawliau a’'u hopsiynau pan fo gweithwyr cymdeithasol neu lysoedd yn gwneud
penderfyniadau am les eu plant. Ymgyrchwn yn weithredol dros deuluoedd i
gael pobl i glywed eu lleisiau. Mae yna ddau nodyn cyfarwyddyd GGA:

e Gorchmynion Gwarcheidiaeth Arbennig DIY — gwybodaeth i ofalwyr

sy’'n deulu a chyfeillion
e Gwarcheidiaeth Arbennig: beth mae’n ei olygu i rieni biolegol?

Mae Cafcass Cymru yn sefydliad yn Llywodraeth Cymru sy’n darparu llais i
unrhyw blentyn yng Nghymru sy’n gysylltiedig a'r gyfundrefn Cyfiawnder
Teuluol.

Kinship (Gynt Grandparents Plus) yw'r elusen gofal carennydd genedlaethol.
Mae 200,000 o blant yn y DU yn cael eu magu gan berthnasau neu ffrindiau
oherwydd na all eu rhieni ofalu amdanyn nhw mwyach. Mae mwy o
wybodaeth am SGOs i'w gweld yma.

CORAM-BAAF SGO. Gwarcheidiaeth Arbennig: agenda ar gyfer newid.
Mae'r wybodaeth hon yn deillio o ymchwil ac agenda ar gyfer newid mewn
Gorchmynion Gwarcheidiaeth Arbennig (SGOSs).

Sut y gall Y Rhwydwaith Maethu helpu

Mae’r Rhwydwaith Maethu yn cynnig cynghorion, gwybodaeth a chymorth. Mae ein
harbenigedd a’n gwybodaeth bob amser wedi’'u diweddaru ac ar gael drwy’n llinellau
cymorth, ein cyhoeddiadau, ein hyfforddiant a’n gwasanaeth ymgynghori hanfodol i
aelodau.

Cyngor

Gweithredir Llinell Faethu Cymru gan Y Rhwydwaith Maethu ac fe'i hariannir gan
Lywodraeth Cymru. Mae’n llinell gynghori annibynnol a chyfrinachol ar gyfer y
cyhoedd ynglyn & phob mater yn ymwneud & maethu.

Mae enghreifftiau o’r materion allweddol y gallwch eu trafod a thim Llinell Faethu
Cymru yn cynnwys:

e Trafod y materion & thim Llinell Faethu Cymru, yn neilltuol y pwysigrwydd o
fod yn eglur ynglyn &’r goblygiadau ariannol a chyfreithiol o fod yn
warcheidwad arbennig.

e Mae Llinell Cynghori Cyfreithiol Y Rhwydwaith Maethu ar gael i ddarparu
cyngor cyfreithiol cyfrinachol am ddim.

e Os dyfarnir GGA iddynt, yr opsiynau ar gyfer gwneud cynnydd fel gofalwr
maeth. Ni ddylai dod yn warcheidwad arbennig atal rhnywun rhag parhau i
faethu fel y cyfryw, ac felly fe allai gwarcheidwaid arbennig barhau i dderbyn
lleoliadau eraill lle mae hyn yn bosibl ac yn briodol.

e Unwaith y byddwch wedi darllen yr wybodaeth, mae Llinell Faethu Cymru yn
parhau i fod ar gael am ragor o drafodaethau/gefnogaeth wrth i chi fynd
rhagoch drwy’ch cais GGA.

e Afydd yna gysyllitiad &’r teulu biolegol, ac, os oes yna, a ellir trefnu hyn heb
beri problemau?

e Rhag ofn y bydd arnaf angen ymofyn cyngor cyfreithiol, a roddir manylion imi
am y pecyn cymorth sydd ar waith, yn ysgrifenedig?

e A ydwyf yn teimlo dan bwysau i wneud y penderfyniad hwn, beth yw’r
rhesymau dros ystyried gwarcheidiaeth arbennig fel opsiwn?

e Aidyma fydd yr opsiwn cywir, nid yn unig ar gyfer y plentyn/plant dan sylw,
ond hefyd ar fy nghyfer i a’'m teulu?

e A fydd yr awdurdod lleol yn talu am unrhyw ffioedd cyfreithiol y gellir eu
hachosi?

e Pa gymorth ariannol fydd ar gael imi os dof yn warcheidwad arbennig?
Hefyd, am ba hyd y pery unrhyw gymorth ariannol? Bydd arnaf angen bod yn
sicr y gallaf fforddio i ymrwymo iddo.

e Bydd arnaf angen gwybod bod gennyf yr holl wybodaeth y mae arnaf ei
hangen i fod yn gallu gwneud penderfyniad pwysig o'r fath.

Ffoniwch Llinell Faethu Cymru ar 0800 316 7664 0 9.30yb - 12.30yp o ddydd Llun i
ddydd Gwener.

Os ydych yn ffonio ar adegau eraill, gadewch neges, os gwelwch yn dda, ac fe wna
rhywun eich ffonio o fewn 48 awr yn ystod yr wythnos waith.

Gallwch anfon e-bost atom yn:
fosterlinewales@fostering.net

Cymorth ac Adnoddau

Mae ein gwefan yn ffynhonnell hanfodol o wybodaeth, tra bod ein cymuned ar-lein yn
dod & gofalwyr maeth ynghyd i gael cefnogaeth a chynghorion gan gymheiriaid.
Gallwch fewngofnodi i rannu’ch profiad ac i gael cyngor gan ofalwyr maeth eraill.
Mae ein cymuned ar-lein yn fan diogel a dibynadwy i drafod materion gofal maeth.

Cyhoeddiadau
Mae’r Rhwydwaith Maethu yn cynorthwyo gofalwyr maeth gydag ystod o hyfforddiant
a chyoeddiadau, a lunir yn benodol i ddiwallu’u hanghenion.

Mae ein holl gyhoeddiadau wedi’u datblygu gan ddefnyddio’n profiad o weithio a
gofalwyr maeth a gwasanaethau maethu ers dros 45 mlynedd, yn cynnwys ein prif
hyfforddiant cyn-cymeradwyo, Y Sgiliau i Faethu™. Rydym yn diweddaru ac yn
datblygu’n deunyddiau yn barhaus, yn seiliedig ar adborth ac i adlewyrchu
newidiadau allanol.

Mae cyhoeddiadau yn cynnwys:
e Ein cyfres Popeth Y Mae Arnoch Angen Ei Wybod
e Ein cyfres boblogaidd Arwyddbyst — yn cynnwys Treth Incwm ac Yswiriant
Gwladol

| archebu unrhyw un o’n cyhoeddiadau, ewch i'n siop lyfrau neu ffoniwch 0844 335
1892, os gwelwch yn dda.

Hyfforddiant a gwasanaeth ymgynghori

Lle bynnag rydych yn eich gyrfa faethu, fel gofalwr maeth, gweithiwr cymdeithasol
neu reolwr, mae gan Y Rhwydwaith Maethu ystod o hyfforddiant sydd wedi’i
gynllunio i ddiwallu’ch anghenion datblygu.

| gael mwy o wybodaeth, cysylltwch &’n rheolwr dysgu a datblygu, Sarah Mobediji, yn
sarah.mobedji@fostering.net

Ynglyn &r Rhwydwaith Maethu

Y Rhwydwaith Maethu yw prif elusen faethu’r Deyrnas Unedig, sy’n dod & phawb
ynghyd sy’n gysylitiedig & bywydau plant maeth i wneud gofal maeth y gorau un'y
gall fod.

Cysylltu

| ganfod mwy o wybodaeth am ein gwaith yng Nghymru, cysylltwch, os gwelwch yn
dda, a:

Rhwydwaith Maethu Cymru
33, Heol y Gadeirlan
Caerdydd CF11 9HB.

Ffon: 029 2044 0940
E-bost:wales@fostering.net
Gwe: thefosteringnetwork.org.uk

Canfyddwch ni ar Facebook: facebook.com/thefosteringnetwork
Dilynwch ni ar Twitter: @fosteringnet
Dilynwch ni ar Instagram: @fosteringnet

